
1890 — 1990

Duli Yang Maha Mulia Seri Paduka Baginda
Yang Di-Pertuan Agong IX Sultan Azlan Shah
telah berkenan bercemar duli berangkat
merasmikan Perayaan 100 Tahun Kuala
Lumpur Menjadi Penguasa Tempatan dan
menganugerahkan bendera Wilayah

Persekutuan Kuala Lumpur.

SEJARAH RINGKAS KERAJAAN
TEMPATAN DI KUALA LUMPUR

KUALA LUMPUR sudah didiami
sejak awal abad ke sembilan belas oleh
orang-orang Melayu. Mereka membuat
perkampungan di sekitar pertemuan
Sungai Kelang dan Sungai Gombak.
Kumpulan yang pertama datang ke
Kuala Lumpur secara besar-besaran
ialah pada tahun 1857 apabila Raja
Abdullah membawa orang-orang Cina
dari Lukut untuk meneroka dan
membuka lombong bijih timah. Mereka
mendarat di pengkalan berlumpur di
pertemuan Sungai Kelang dan Sungai
Gombak dan berjaya menemui dan
membuka lombong di Ampang.
Pengkalan yang berlumpur itu
kemudiannya dinamakan Kuala
Lumpur.

Perlombongan bijih timah telah
mempercepatkan pertumbuhan

